
______________________      _______________________      ______________________

Helge Andre Njåstad                Edvard Johannes Stangeland      Jane K. Stangeland

Ordførar

______________________      _______________________      ______________________

Christian Halstensen                 Edvard Melingen                        Jostein Blænes

______________________

Knut K. Kalvenes

0042/07

MØTEBOKA FRÅ MØTE 13.03.2007 

Vedtak:

  Møteboka frå møte i formannskapet 13.03.2007 vert godkjent slik ho ligg føre.  
0043/07

POLITISK KVARTER 

Handsaming: 

Jane Stangeland (Ap) stilte spørsmål om IKT i skulen

Rådmannen svara at arbeid med å få elevnettet opp er i rute. Talet på maskiner pr elev ligg Austevoll etter denne satsinga over landsgjennomsnittet.

Knut K. Kalvenes (H) tok opp problemstillinga med at det er kome to nye barnehagebygg og stilte spørsmål korleis dette virka økonomisk og korleis forholdene på den kommunale barnehagen på Storebø vil bli.

Rådmannen svara at det som er gjort innanfor barnehagesektoret vil bli evaluert når det har vore i drift ei tid, til dømes eit år.

Ordføraren opplyste at utval for undervisning og kultur har sett ned ei arbeidsgruppe som ser på situasjonen ved Småtun barnehage. Ordføraren ville ta initiativ til å få ei orientering om dette arbeidet på neste kommunestyremøte.

Edvard Melingen (H) tok opp dette:

1. Status sykkel og gangsti til nordre Haugland

2. Mulighet for å bytte ferje frå "Stord" til "Bjørnefjord"

3. Situasjonen for Austevoll Fiskeindustri

Ordføraren svara

1. Saman med vegkontoret er me i dialog om dette og håpar at det blir gjennomført i løpet av 

    sommaren som eit samarbeidsprosjekt mellom vegkontor (løyving 2008) og bruprosjektet  

    som treng stein. Det har vore møte med naboar og lagt fram skisse på mogeleg løysing.

2. Ordføraren er open på å ta kontakt med Tide for å drøfte byting av ferje dersom det er 

    mogeleg. "Bjørnefjord" er ei betre og meir driftssikker ferje enn "Stord".

3. Ordføraren orienterte om at det er vilje til å leggje tilhøva til rette for utvikling av 

    fiskeindustrien og viste til engasjementet frå planutvalet si side for å finne løysing på 

    slaktemerdsaka. Ordføraren opplyste også at han har sendt brev til Lerøygruppa og ynskt   

    dei velkomen til Austevoll og sagt frå at kommunen er til for næringslivet dersom det 

    oppstår behov. Fiskeindustrien er ei viktig bedrift for Austevoll.

   Formannskapet drøfta innspelet om å be om å få byte ferje frå "Stord" til "Bjørnefjord" og   

   var samd med at ordføraren tar kontakt med Tide for å drøfte dette.

Vedtak:

  Vert lagt ved møteboka.  
0044/07

REFERAT OG MELDINGAR 

Vedtak:

  Vert lagt ved møteboka.  
0045/07

MELDING OM SKATTEINNGONGEN FOR MARS 2007 

Vedtak:

  Vert lagt ved møteboka.  
0046/07

BUDSJETTKONTROLL ETTER FEBRUAR MÅNAD 2007 

Vedtak:

  Austevoll formannskap tek rådmannen sin budsjettkontroll etter februar månad 2007 til orientering.  
0047/07

FORVALTNINGSREVISJONSRAPPORT - ÅRSMELDINGAR I AUSTEVOLL KOMMUNE

Vedtak:

  1.   Kommunestyret har motteke forvaltningsrevisjonsrapporten:  Årsmeldingar i kommunen, 

      og vil be rådmannen om og i framtida syte for å:  

*   Avlevere og handsame årsmeldinga etter dei fristar som ligg i regelverket.


*   Innarbeide utgreiingar knytt til likestilling.  Desse utgreiingane må ta høgde for to 

                 tilhøve; faktisk tilstand for likestilling, (herunder lønsforskjellar, 

                stillingskategoriar, vidareutdanning, arbeidstid) og planlagde, samt tiltak som de 

                facto er sett i verk for å fremje likestilling.

2.   Kommunestyret vil vurdere følgjande framlegg til endringar i årsmeldingane:


*   Gje ein meir heilskapleg rapportering i årsmeldinga.  I dette ligg at ein vektlegg 

     vurderingar knytt til rammevilkår, handlingsfridom og tilhøve som ikkje meir eller 

    mindre er avskrift frå rekneskapen.

*   Etablere ein praksis for årsmeldingar der opplysningar i avdelingane sine 

     meldingar i større grad kjem fram til politiske fora forut eller samstundes med 

     fellesmeldinga.  Dette kan gjerast ved at avdelingsmeldingane tas inn som 

     vedlegg, eller at fellesmeldinga tar inn fleire opplysningar frå 

     avdelingsmeldingane.

3.   Kommunestyret vil gje kontrollutvalet attendemelding i saka.

0048/07

OVERSYN OVER KOMMUNALE EIGEDOMAR 

Vedtak:

  Austevoll kommunestyre tek oversynet over kommunale eigedomar og ansvarsforhold til orientering.  
0049/07

REVISJONSRAPPORT 5 

Vedtak:

  Austevoll kommunestyre tek revisjonsrapport 5 til orientering.  
0050/07

SJØTROLL HAVBRUK AS - SØKNAD OM NY LOKALITET APALVIKA 

Vedtak:

  Austevoll kommune har vurdert søknad frå Sjøtroll Havbruk AS om løyve til oppdrett av laks og aure på ny lokalitet Apalvika i Austevoll kommune med ei maksimal tillatt biomasse på 3.120 tonn.

Austevoll kommune kan ikkje sjå at den omsøkte lokaliteten vil ha ei klårt uheldig plassering i forhold til omkringliggjande miljø eller lovleg ferdsel eller anna utnytting av området.

Anlegget er lokalisert til eit akvakulturområde i sjø i samsvar med kommuneplanen.  
0051/07

SAL AV KOMMUNAL BUSTAD 

Vedtak:

  1.   Austevoll kommunestyre vedtek at ein kommunal bustad på Eidsbøen, gnr. 43 bnr. 303, 

      vert tilbytt dagens leigetakar til takst.

2.   Rådmannen får fullmakt til å gjennomføra salet, under føresetnad av at salssummen ikkje 

      ligg vesentleg under takst.  Rådmannen får og fullmakt til å nytta meklar.

3.   Austevoll kommunestyre vedtek at salssummen skal nyttast til nedbetaling av lånegjeld.  
0052/07

STYRINGSGRUPPE - FISKERIHAMN RABBEN/SALTHELLA 

Vedtak:

  Austevoll Formannskap set ned denne styringsgruppa for prosjektet – Fiskerihamn Rabben / Salthella

Helge Andre Njåstad, Austevoll kommune

Edvard Johannes Stangeland, Austevoll kommune

Christian Halstensen, Austevoll kommune

Renate Klepsvik Sæle, Austevoll Næringsråd

Tore Dalseide, Næringslivet i Austevoll

Hallgeir Stenevik, Næringslivet i Austevoll 

Nils Aarland, Austevoll Notverksted

Sigurd Teige, Hordafor

Øystein Rabben, Austevoll Fiskarlag

Ola Olsen, Vestnorges rederiforbund

Tormod Storås, Norsk sjømannsforbund
Gro Jensen Gjerde, Samarbeidsrådet for Sunnhordland

Rita Svendsbø, Kystverket Vest

Alv Håkon Klepsvik  
0053/07

SENTER FOR FISKERI OG HAVBRUK - OPPNEMNING AV ARBEIDSGRUPPE 

Handsaming: 

Framlegg frå Helge Andre Njåstad:

”Formannskapet meiner at det er avgjerande med god forankring i næringslivet for eit slikt prosjekt dersom det skal realiserast til ein slik  kostnad som forprosjektet viser.  Formannskapet ber derfor Austevoll næringsråd vurdere saka og koma med innspel på representanter frå næringslivet i ei slik arbeidsgruppe.  Formannskapet vil koma attende til oppnemning av andre   når tilbakemelding frå næringsrådet ligg føre.”

Framlegget vart samrøystes vedteke.

Vedtak:

Formannskapet meiner at det er avgjerande med god forankring i næringslivet for eit slikt prosjekt dersom det skal realiserast til ein slik  kostnad som forprosjektet viser.  Formannskapet ber derfor Austevoll næringsråd vurdere saka og koma med innspel på representanter frå næringslivet i ei slik arbeidsgruppe.  Formannskapet vil koma attende til oppnemning av andre   når tilbakemelding frå næringsrådet ligg føre.

  
Rett utskrift:

Astrid Norunn Fagerbakke

